
Nd. 556. Frumvarp til barnalaga.
(Eftir 3. umr. í Ed., 25. mars.)

[5. mál]

Samhljóða þskj. 5 með þessum breytingum:

1 gr. hljóðar svo:
Lög þessi taka til allra barna, en um kjörbörn eru einnig sérlög. Einstök ákvæði

laganna ná til stjúpbarna og fósturbarna samkvæmt þVÍ sem í þeim segir.
Réttarstaða barna er í hvívetna hin sama nema lög mæli annan veg.
Í lögum þessum er mælt fyrir um framfærslu barna að einkarétti, en ekki gagn-

vart hinu opinbera, nema sérstaklega sé getið.

5. gr. hljóðar svo:
Dómari metur á grundvelli sönnunargagna máls, hvort vefengingarkrafa sam-

kvæmt 4. gr. verði tekin til greina.

8. gr. hljóðar svo:
Nú gengst karlmaður, sem kona kennir óskilgetið barn sitt, við faðerni barns

fyrir presti eða valdsmanni eða bréflega eða vottfast. og telst hann þá faðir barns-
ins. Ef barnsfaðir er yngri en 18 ára, þegar yfirlýsing er uppi látin, skal hún styrkt
með staðfestingu lögráðamanns.

Nú bjuggu móðir barns og maður, sem hún lýsti föður þess, saman samkvæmt
þVÍ, er greinir á þjóðskrá, eða samkvæmt öðrum ótvíræðum gögnum við fæðingu
barnsins, og jafngildir það þá faðernisviðurkenningu.

Nú hafa maður, sem kona hefur lýst föður að barni sinu, og móðir barns tekið
siðar upp sambúð samkvæmt þvi, er greinir í 2. málsgr., og jafngildir það faðernis-
viðurkenningu, enda sé barnið feðrað.

9. gr. hljóðar svo:
Nú er þann veg háttað sálrænum högum lýsts barnsföður, að varhugavert er að

taka mark á yfirlýsingu hans, og skal dómur þá ganga á mál.
Hið sama er, ef upp kemur, að fleiri menn en hinn lýsti faðir hafa haft sam-

farir við móður á getnaðartíma barnsins. enda verði eigi talið fyrirfram. að faðerni
annarra en þess, er gangast vill við faðerni, sé útilokað.

15. gr. hljóðar svo:
Nú fullnægir foreldri ekki framfærsluskyldu sinni gagnvart barni, og getur

valdsmaður þá úrskurðað það til greiðslu framfærslueyris með því.
Framfærslueyri skal ákveða með hliðsjón af þörfum barnsins og fjárhagsað-

stöðu og öðrum högum beggja foreldra, þ. á m. aflahæfi þeirra.
Nú hefur faðir barns sætt dómi fyrir brot samkvæmt XXII. kafla almennra

hegningarlaga gagnvart móður þess, og telja verður, að barn sé getið við þessa hátt-
semi, og skal þá úrskurða barnsföður til að kosta framfærslu barns að öllu leyti.

17. gr. hljóðar svo:
Framfærsluskyldu lýkur. er barn verður 18 ára. Skyldu til greiðslu meðlags

lýkur fyrir þann tíma. ef barn giftist, nema valdsmaður ákveði annað. Framlag til
menntunar eða starfsþjálfunar barns er heimilt að ákveða allt til þess. er barn nær
20 :1ra aldri.

Ákvæði 20. gr. 1. málsgr. eiga við um ákvarðanir valdsmanns samkv. 1. málsgr,

18. gr. hljóðar svo:
Meðlag skal greiða mánaðarlega fyrirfram, nema annað sé löglega ákveðið.
Fyrirsögn V. kafla hljóðar svo:
Barnsfararkostnaður o. fl. greiðslur, er standa í tengslum við barnsburð og

meðgöngu.

23. gr. hljóðar svo:
Framfærslueyrir samkvæmt ákvæðum þessa kafla tilheyrir barni. Nú er greidd

af hendi fúlga til þess að fullnægja framfærsluskyldu, og skal þá varðveita fúlgu-
féð með þeim hætti, sem fyrir er mælt almennt um fé ófjárráða, sbr. 38. gr. laga nr.
95/1947. eða i verðtryggðum ríkisskuldabréfum.

Sá, sem stendur straum af útgjöldum vegna framfærslu barns, getur krafist þess,
að framfærslueyrir sé ákveðinn og innheimtur, enda hafi viðkomandi forsjá barns
eða hafi haft hana, er forsjárskyldu lauk, eða hafi barnið í fóstri samkvæmt lög-
mætri skipan. Nú hefur verið innt af hendi framfærsluframlag af hendi almanna-
valds, og hefir þá viðkomandi stjórnvald eða stofnun rétt þann, sem i 1. málslið
greinir.

25. gr. hljóðar svo:
Valdsmaður getur úrskurðað föður barns til að greiða framfærslueyri með konu

samtals i þrjá mánuði fyrir og eftir fæðingu barns.
Nú sýkist kona vegna meðgöngu eða barnsfara, og er valdsmanni þá rétt að

úrskurða barnsföður til að greiða henni mánaðarlega styrk til hjúkrunar og fram-
færslu, þó ekki lengur en 9 mánuði eftir fæðingu.

Skylda má menn til greiðslu framlaga samkvæmt þessari grein, þótt barn fæðist
andvana.

29. gr. hljóðar svo:
Tryggingastofnun ríkisins er skylt að greiða foreldri barns, sem á framfærslu-

rétt hér á landi, og öðrum þeim aðiljum, sem greinir í 31. gr., framfærslueyri (með-
lag) með barni, skil get nu eða ósk.ilgetnu, samkvæmt yfirvaldsúrskurði eða staðfest-
um samningi, þó innan þeirra marka um fjárhæð og aldur barns, er greinir í al-
mannatryggingalögum, svo sem þau mæla fyrir um þetta atriði hverju sinni, sbr.
14. gr. og 73. gr. laga nr. 67/1971, 3. gr. laga nr. 96/1971, 1. og 2. gr. laga nr. 85/1980,
sbr. 9. gr. laga nr. 62/1974.

Kröfu foreldris til Tryggingastofnunar ríkisins skal fylgja meðlagsúrskurður
löglega birtur. Lífeyrisdeild Tryggingastofnunar skal greiða barnalífeyri þegar skil-
ríki liggja fyrir um, að barn verði ekki feðrað, sbr. 1. gr. laga nr. 85/1980. A sama
hátt getur barnsmóðir fengið meðlag með barni þegar eftir að barnsfaðernismál er
höfðað, sbr. 45. gr., sbr. 2. gr. laga nr. 85/1980.

Um kröfu þessa svo og endurgreiðslu hennar gilda að öðru leyti ákvæði 73. gr.
laga nr. 67/1971, sbr. 2. gr. laga nr. 85/1980, þ. á m. um endurgreiðslu ríkissjóðs á
meðlögum, er Tryggingastofnun ríkisins greiðir vegna barns feðra, sem framfærslurétt
eiga erlendis.

30. gr. hljóðar svo:
Um aðgang barnsmóður að Tryggingastofnun ríkisins vegna framfærslueyris,

sbr. 25. gr. 1. málsgr., fer svo sem segir í 73. gr. laga nr. 67/1971, sbr. 2. gr. laga
nr. 85/1980.

Foreldri á aðgang að Tryggingastofnun ríkisins um þær greiðslur sem greinir
i 19. gr. og barnsmóður um greiðslur samkvæmt 25. gr. 2. málsgr, og 26. gr. 1. málsgr.

þessara laga, enda fer um endurkröfurétt Tryggingastofnunarinnar eftir því sem
fyrir er mælt i 73. gr. laga nr. 67/1971, sbr. 2. gr. laga nr. 85/1~80.

Með reglugerð, sem félagsmálaráðherra setur, má ákveða hámark þeirra
{Ireiðsina, sem Tryggingastofnunin innir af hendi samkvæmt 1. og 2. málsgr.

32. gr. hljóðar svo:
Um skyldu foreldris til að greiða Innheimtustofnun sveitarfélaga meðlög og um

innheimtuúrræði þeirrar stofnunar segir í 5. gr., sbr. 3. gr. laga nr. 54/1971.

34. gr. hljóðar svo:
Nú er barnsfaðernismál höfðað gegn manni, sem staddur er erlendis og tekur

eigi til varna í máli, og metur dómari þá eftir að gagna hefur verið aflað með þeim
hætti, sem fyrir er mælt um mál þessi, hvort unnt sé að leyfa barnsmóður að styrkja
framburð sinn með eiði eða drengskaparheiti. Að svo búnu tekur hann mál til efnis-
úrlausnar. Nú er varnaraðili dæmdur faðir barns, og er þá unnt að kveða upp úr-
skurð um meðlag og barnsfararkostnað á grundvelli dómsins, en úrskurð skal kveða
upp á hendur Tryggingastofnun ríkisins. Ríkissjóður endurgreiðir Tryggingastofnun
ríkisins greiðslur þær, er hún innir af hendi samkvæmt þessu. Innheimtustofnun
sveitarfélaga innheimtir greiðslur þessar hjá föður barns eftir því sem fært reynist.

Nú færir barnsmóðir fullnægjandi sönnur að mati valdsmanns, þar sem hún
á lögheimili, á faðerni barns samkv. 2. og 8. gr., sbr. 11. gr., en barnsfaðir er heim-
ilisfastur erlendis eða ókunnugt er um heimilisfang hans og skal þá valdsmaður
úrskurða henni meðlag og barnsfararkostnað á hendur Tryggingastofnun ríkisins.
Ríkissjóður endurgreiðir þessar fjárhæðir, en Innheimtustofnun sveitarfélaga inn-
heimtir greiðslur þessar hjá föður barns.

Nú hefir faðir barns forsjá þess, en meðlagsúrskurður verður eigi gefinn út á
hendur barnsmóður af þvi að hún er heimilisföst erlendis eða ókunnugt er um
heimilisfang hennar. Skal valdsmaður þá úrskurða honum meðlag á hendur Trygg-
ingastofnun ríkisins, og fer það að öðru leyti svo sem segir i 2. mgr.

35. gr. hljóðar svo:
Foreldrum ber að sýna börnum sínum umhyggju og nærfærni og gegna forsjár-

og uppeldisskyldum sínum svo sem best hentar hag barna og þörfum. Foreldrum
ber að afla börnum sínum lögmæltrar fræðslu og ala með þeim iðjusemi og siðgæði.

Barnið á rétt á forsjá foreldra sinna uns það verður sjálfráða, en einstakar for-
sjárskyldur geta þó haldist lengur, ef þarfir barns krefjast þess. Um framfærslu-
skyldu segir i 17. gr.

Forsjá barns felur Í sér rétt og skyldu fyrir forsjáraðila til að ráða persónu-
legum högum barnsins og gegna öðrum foreldraskyldum. Þeir, sem hafa forsjá barns
á hendi, hafa rétt og skyldu til að vera fjárráðamenn barnsins, sbr. 24. gr. raga nr.
95/1947.

Foreldrum ber að stuðla eftir mætti að því, að barn þeirra fái menntun og
starfsþjálfun i samræmi við hæfileika þess og áhugamál.

Foreldrum ber að hafa samráð við börn sín, áður en persónulegum málefnum
þeirra er ráðið til lykta, eftir því sem gerlegt er, þ. á m. með tilliti til þroska barns.

Ákvæði þessarar greinar eiga við um kynforeldri, kjörforeldri, stjúpforeldri
og fósturforeldri, sbr. 14. gr. 3. málsgr., svo og um sambúðarforeldri, þ. e. karl eða
konu, sem er i sambúð við kynmóður barns eða kynföður samkvæmt því er greinir
á þjóðskrá eða samkvæmt öðrum ótvíræðum gögnum.

36. gr. hljóðar svo:
Skilgetið, ósjálfráða barn á rétt á forsjá foreldra, sem búa samvistum, og eru

þau forsjárskyld við barnið.
Nú eru foreldrar skildir að borði og sæng eða lögskíldir, og fer þá um forsjá

barns samkvæmt því, er segir í skilnaðarbréfi eða dómi, sbr. 38. gr.
Alþt. 1980. A. 003. löggjafarbíng). 241

Nú gengur lögskilið foreldri, sem hefir forsjá barns síns, í hjúskap að nyju
og er forsjá barns þá einnig í höndum stjúpforeldris. Ef lögskilið foreldri stofnar
til sambúðar, sbr. 35. gr. 6. málsgr., er forsjá barns einnig hjá sambúðarforeldri.
Ákvæði þessarar málsgreinar á einnig við um sambúðarfólk, er slítur samvistir, þar
sem öðru foreldri hefir verið fengin forsjá barns.

Nú er annað foreldri látið, og hefir hitt þá forsjá barns og stjúpforeldri að auki.
ef foreldri gengur að nýju i hjúskap, og að sínu leyti sambúðarforeldri, ef foreldri
hefir stofnað til sambúðar, sbr. 35. gr. 6. málsgr. Nú eru báðir kynforeldrar barns
látnir, en stjúpforeldri eða sambúðarforeldri er á lífi, og hefir það þá forsjá barns,
nema önnur skipan sé á gerð af hálfu almannavalds.

37. gr. hljóðar svo:
Ósjálfráða barn ógiftra foreldra, sem: saman búa, sbr. 8. gr. 2. mgr., á rétt á

forsjá þeirra beggja, og eru þau forsjárskyld við það samkvæmt 35. gr.
Nú búa foreldrar óskilgetins barns eigi saman, sbr. 8. gr. 2. mgr., og á þá barnið

rétt á forsjá móður, sem er forsjárskyld við það, samkvæmt 35. gr., eða föður, ef
honum hefur verið falin forsjá barnsins. Stjúpforeldri hefir einnig forsjá barns, ef
þvi er að skipta, svo og sambúðarforeldri, sbr. 35. gr. 6. málsgr. Nú andast móðir
barns eða faðir, sem falin hefur verið forsjá barnsins, og fer þá stjúpforeldri (sam-
búðarforeldrí) með forsjá barnsins, en ella hitt kynforeldrið, nema almannavald
geri aðra skipan á.

Um forsjá barna foreldra, sem búið hafa saman ógift, sbr. 8. gr. 2. málsgr. og
35. gr. 6. málsgr., og slíta samvistir, fer sem í 38. gr. segir.

Foreldri ósjálfráða barns, sem eigi er skilgetið, getur óskað þess, að dómsmála-
ráðuneytið kveði svo á, að því sé falin forsjá barns síns, þ. á m. ef hitt foreldri barns
er ekki hæft til að hafa á hendi forsjá þess, svo og ef hitt foreldri barns hefur veitt
samþykki sitt til að barn sé ættleitt. Ráðuneytið ræður þessu máli til lykta eftir því
sem best hentar hag barns, og skal þá m. a. tekið tillit til tengsla barns við foreldri
að undanförnu.

38. gr. hljóðar svo:
Nú slíta foreldrar, sem eru giftir, eða búa saman, sbr. 8. gr. 2. málsgr. og 35. gr.

6. málsgr .• samvistir. Ákveða þau þá, hvort þeirra fari með forsjá barns, nema i bága
komi við þarfir barnsins. t síðastgreinda tilvikinu, svo. og þegar foreldra skilur á,
skal ráða málefni til lykta með úrlausn dómsmálaráðuneytis að fenginni umsögn
barnaverndarnefndar, eftir sanngirni og því, sem best hentar hag og þörfum barns.
Forsjá barns skal vera óskipt hjá öðru foreldrinu. Nú er hvorugt foreldra hæft til að
fara með forsjá barns, að dómi barnaverndarnefndar (barnaverndarráðs), og skal
dómsmálaráðuneytið þá skipa máli eftir því sem best hentar hag og þörfum barnsins.

Forsjármálum skal ávallt skipa, þegar leyfi er veitt til skilnaðar að borði og sæng
og við úrlausn um lögskilnað. Dómsmálaráðuneyti eða dómstóll geta ákveðið til
bráðabirgða, hvernig fara skuli um forsjá barns foreldra, sem krafist hafa skilnaðar
að borði og sæng eða lögskilnaðar. Dómsmálaráðuneytið getur og mælt fyrir um slíka
skipan vegna samvistarsIita foreldra, sem búið hafa saman ógift. sbr. 8. gr. 2. málsgr.
og 35. gr. 6. málsgr. Ákvæði 1. málsgr. eiga hér við að sinu leyti. Breyta má þessum
ákvörðunum vegna breyttra aðstæðna. Ákvörðun til bráðabirgða bindur ekki hendur
úrskurðarvalds. þegar skipa skal forsjá barns til frambúðar.

Um ákvörðun framfærslneyris með barni vegna samvistar-slita foreldra fer sam-
kvæmt ákvæðum TV. kafla, sbr. m. a. 24. gr.

40. gr. hljóðar svo:
Nú er forslá barns aðeins í höndum annars foreldris, og á barnið þá rétt á um-

gengni við hitt foreldra sinna. enda er foreldri skylt að rækja umgengni og samneyti
við barn og hlíta nánari skilmálum, er að þvi lúta. Ef sérstök atvik valda þVÍ að rnafi

dómsmálaráðuneytisins, að umgengni barns við foreldri sé andstæð hag þess og þörf-
um, getur ráðuneytið kveðið svo á, að umgengnísréttar njóti ekki við.

Ef foreldrar verða sammála um, hvernig skipa skuli umgengnisrétti, skal eftir
þvi farið, nema sú skipan komi í bága við hag og þarfir barnsins að mati dómsmála-
ráðuneytisins. Ef foreldra greinir á um þetta efni, kveður dómsmálaráðuneytið á um
inntak þess réttar og hversu honum verði beitt, nema ráðuneytið telji rétt að synja
um umgengnisrétt, eins og á stendur, sbr. 1. málsgr. Leita skal umsagnar barna-
verndarnefndar, þegar ástæða þykir til þess, svo og liðsinnis hennar eða sérstaklega
tilnefnds tilsjónarmanns í sambandi við framkvæmd umgengnisréttarins.

Nú torveldar það foreldri, sem hefir forsjá barns, að hitt fái að umgangast barnið,
og getur dómsmálaráðuneytið þá knúið það að viðlögðum allt að 200 króna dag-
sektum, er renni til ríkissjóðs, til að láta af tálmunum. Öðrum lagaúrræðum verður
eigi beitt til framdráttar umgengnisrétti.

Nú er annað foreldri barns látið eða bæði, og geta nánir ættingjar látins for-
eldris þá krafist þess, að dómsmálaráðuneytið mæli fyrir um umgengnisrétt þeirra
við barn. Ráðuneytið ræður máli til lykta eftir því sem best hentar hag barnsins.

Ágreiningsefni út af umgengnisrétti lúta ávallt úrlausn dómsmálaráðuneytisins,
sem breytt getur ákvörðunum sínum að ósk annars foreldris, ef hagur og þarfir barns
gera slíkt réttmætt.

42. gr. hljóðar svo:
Foreldrar geta falið öðrum forsjá barna að nokkru leyti eða öllu. Þeir geta þó

hvenær sem er tekið í sínar hendur forsjá barnsins, nema almannavald telji barn-
inu hentara, að ráðstöfun haldist, sbr. lög nr. 53/1966, 36. gr. 3. málsgr. Ákvæði þetta
á ekki við um ættleiðingu.

Ef sá, sem fer með forsjá barns, misbeitir forráðum sínum eða vanrækir for-
sjárskyldur, svo sem vegna drykkjuskapar, eða hann er óhæfur af öðrum ástæðum
til forsjár, getur dómsmálaráðuneytið svipt hann forsjá barns og falið öðrum forsjá
þess, sbr. lög 53/1966, m. a. 26. og 36. gr. Nú er annað foreldri slíkum annmarka háð,
og má þá fela hinu að fara með forsjá barnsins.

Almannavald getur svipt foreldri, annað eða bæði, forsjá barns eftir því sem lög
mæla fyrir um.

47. gr. hljóðar svo:
Dómari semur og gefur út stefnu í málum þessum og sér um birtingu hennar,

og gildir það einnig, þegar ákveðið er að draga inn i mál nýja varnaraðilja. Ekki
er þörf á stefnu i máli, ef varnaraðili kemur fyrir dóm eftir kvaðningu dómara.

Birta má stefnu í Lögbirtingablaði, ef varnaraðili á hvorki heimili hér á landi
né dvelst hér.

Lögreglumenn eru skyldir til að veita dómara lið til að leita uppi lýstan barns-
föður og færa hann fyrir dómara til skýrslutöku, og eru viðkomendur skyldir til
að hlita blóðtöku, svo og annarri rannsókn i þágu sérfræðilegra kannana.

50. gr. hljóðar svo:
Nú er maður yfirheyrður sem málsaðili eða vitni í barnsfaðernismáli, og er

honum þá skylt að gefa skýrslu um samneyti sitt við barnsmóður á getnaðartima
barns.

Barnsmóður ver skylt að skýra frá því í slíku máli, hverjir hafi átt samneyti
við hana á getnaðartíma barns.

Aðiljum máls er skylt, eftir kröfum dómara, að mæta fyrir dómi og gefa skýrslu,
konunni þó ekki ef hún er sóknaraðili máls, enda skal vísa máli frá dómi, ef hún
neitar að gefa skýrslu, sem henni er unnt að gefa fyrir dómi, eða neitar að leggja sig
eða barnið undir blóðrannsókn eða aðra sérfræðilega rannsókn sem dómari mælir
fyrir um.

